
काव्यमाला ।



	

ओजे सौ सलगा युक्ते नभभ्रा हरिणप्लुता ।

अयुज्यपरवक्त्रं नौ रल्गा युजि नजौ जरौ ॥

पुष्पिताग्रा ननरया युक्ते तु नजजा रगौ ।

ओजे परावती रज्रा जोऽनोजे तु जरौ ज्रगाः ॥

ओजे सज्सजगा युक्ते सज्ससा मितभाषिणी ।

फलिताग्रं गाधिकान्ते वियोगिन्येव साङ्घ्रिषु ॥

सभतैर्यसभैर्गाभ्यां युक्ता विषमपादयोः ।

सभतैर्यससैर्युक्ता कलिकाललिता युजोः ॥








इत्यर्धसमवृत्तप्रकरणम् ।




	

आद्यपादेऽष्टवर्णाः स्युर्युग्माद्येषूत्तरोत्तरम् ।

अधिकाश्च चतुर्वर्णा नियमो लगयोर्न चेत् ॥

विबुधास्तत्पदचतुरूर्ध्वाख्यं वृत्तमूचिरे ।

अपीडोऽत्रैवान्त्यवर्णौ गावन्ये ला यदाङ्घ्रिषु ॥

आदौ गुरू न चान्ते चेत्प्रत्यापीडो भवेदयम् ।

आपीडाद्यद्वितीयाङ्घ्री यदि विनिमयात्कृतौ ॥

तदा तु कलिकेत्युक्ता मण्डरीत्यपि कैश्चन ।

आपीडस्यैवाद्यपादस्तृतीयश्चेत्तृतीयकः ॥

द्वितीयश्चेद्द्वितीयोऽपि यदादिर्लवलीति सा ।

आपीडस्यादिमस्तुर्यस्तुरीयश्चेत्तृतीयकः ॥

तृतीयोऽपि द्वितीयोऽङ्घ्रिर्द्वितीयः प्रथमो यदि ।

उक्ता सामृतधारेति मञ्जरीत्यपि कैश्चन ॥








इति विषमे पदचतुरूर्ध्वप्रकरणम् ।





 अथ क्रमप्राप्तान्विषमवृत्तभेदानाह–- आद्येति । युग्माद्येषु द्वितीयतृतीयचतुर्थेष्वित्यर्थः । यस्यादिमपादोऽष्टवर्णात्मकः, द्वितीयो द्वादशवर्णात्मकः, तृतीयः षोडशवर्णात्मकः, चतुर्थो विंशतिवर्णात्मकः । किं च गुरुलघुनियमाविशिष्टाः सर्वे पादाश्चेत्पदचतुरूर्ध्वनामकं वृत्तं भवति ॥ आपीड इति । अन्येऽन्त्यवर्णद्वयभिन्नाः । ला लघवः । अतः पूर्वस्मादस्य भेदः । एवमग्रेऽपि । इति माधुर्यरञ्जन्यां पदचतुरूर्ध्वप्रकरणम् ॥

		 २१ आगस्ट् २०१९ (तमे) दिनाङ्के १०:४६ समये अन्तिमपरिवर्तनं  जातम्

अधिकं ज्ञातुम् अत्र  उपयोगस्य संस्थितिं पश्यतु ।

